                                                                                                                                                                                                                                                                       
              1.Kata ganti Diri

Info Bahasa

1.  Kata ganti diri digunakan untuk mengganti kata nama  

 orang.

2.  Kata ganti diri dia atau ia tidak boleh digunakan untuk  

 benda atau binatang. Misalnya:

· Anjing itu garang. Ia terpaksa dikurung. (salah)

· Anjing itu garang. Anjing itu terpaksa dikurung. (betul)

3.  Kata beliau boleh digunakan hanya untuk orang yang dihormati seperti ibu bapa, guru, menteri, atau orang tua-tua, dan bukan kanak-kanak. Misalnya;
· Azli budak baik. Beliau disayangi rakan-rakannya. (salah)

· Azli budak baik. Dia disayangi rakan-rakanya. (betul)

4. Kata ia boleh digunakan sebagai objek kepada kata sendi atau kata kerja transitif.Misalnya:

· Saya tidak bersetuju dengan ia.(salah)

Saya tidak bersetuju dengan dia.(betul)

· Tolong berikan buku ini kepada ia. (salah)

Tolong berikan buku ini kepada dia. (betul)

5. Kata ia dan nya tidak boleh digabungkan menjadi *ianya.Misalnya

· Jika tidak dirawat, mungkin ianya akan lumpuh.(salah)

Jika tidak dirawat, mungkin ia akan lumpuh.(betul)

6. Semua kata ganti diri tidak boleh digandakan atau diulang menjadi “kamu-kamu, * anda-anda atau *mereka-mereka, dan sebagainya.Misalnya:

(a) * Mereka-mereka murid Tahun Lima.(salah)

   Mereka murid Tahun Lima. (betul)

(b) * Beg kamu-kamu ini diletakkan di dalam kelas.(salah)

    Beg kamu ini diletakkan di dalam kelas. (betul)

7. Kata ganti diri beta, baginda, dan patik digunakan hanya dalam hubungan dengan kerabat diraja saja.

8. Perhatikan ayat contoh di bawah ini.

Salah

(a) Zaman ditangkap. Beliau pengedar dadah.

(b) Kucing adik sungguh comel. Ia suka minum susu.

(c) Abang Sharif disaman kerana ianya tidak memakai topi keledar.

(d) “Siapkan kelengkapan berburu hamba sekarang,”kata Sultan Mahmud.

Betul

(a) Zaman ditangkap. Dia pengedar dadah.

(b) Kucing adik sungguh comel. Kucing itu suka minum susu.

(c) Abang Sharif disaman kerana dia / ia tidak memaki topi keledar.

(d) “Siapkan kelengkapan berburu beta sekarang,’kata Sultan Mahmud.

                                                                                  

1. Pengimbuhan

Info Bahasa
1. Imbuhan dapat mengubah bentuk, tugas, dan makna sesuatu kata.

2. Kesalahan dari sendi pengimbuhan berlaku sebagai akibat tidak mengetahui aspek-aspek pengimbuhan seperti bentuknya, tugasnya, dan maknanya.

3. Lazimnya, kekeliruan berlaku pada imbuhan pen…an atau per…an. Misalnya:

Salah
(a) *  Kerja-kerja pedalaman sungai itu duhentikan 

    seketika kerana hujan lebat.

(b)  * Projek Anak Angkat itu akan diadakan 

    di kawasan pendalaman Perak.



©    * Kawasan penempatan yang baru dibuka itu 



          masih belum banyak penghuninya.

(c) *  Deretan kedai makan itu merupakan 
    petempatan semula warung-warung kecil 
    di sekitar kawasan itu.

(d) * Pertemuan rangka manusia itu menggemparkan 

   penduduk setempat.

      (e)* Penemuan ibu dan anak yang telah terpisah selama

              20 tahun itu berlangsung dalam suasana sayu.

Betul
(a) * Kerja-kerja pendalaman sungai itu dihentikan seketika

   kerana hujan lebat.

(b) * Projek Anak Angkat itu akan diadakan di kawasan 

   pedalaman Perak.

       ©  * Kawasan petempatan yang baru dibuka itu masih belum 

                banyak penghuninya.
(c) * Deretan kedai makan itu merupakan penempatan semula 

   warung-warung kecil di sekitar kawasan ini.
(d) * Penemuan rangka manusia itu menggemparkan penduduk 

   setempat.
(e) * Pertemuan ibu dan anak yang telah terpisah selama 20 

   tahun itu berlangsung dalam suasana sayu.
4.Kekeliruan berlaku juga pada imbuhan men-, men…i, atau 

   men…kan, misalnya:

Salah
(a) * Cikgu Azli selalu memberi nasihat dalam bentuk pantun 

   kepada kami.

(b) * Ibu memberikan saya sebiji epal untuk saya ke sekolah.

(c) * Datuk mengajarkan saya membuat wau.

(d) * Cikgu Azman mengajar mata pelajaran Bahasa Melayu 
    kepada murid-murid Tahun Enam sekolah ini.

(e) * Ayah menghadiahi seutas rantai tangan kepada ibu.

(f) * Saya menghadiahkan Lili sebatang pena pada hari lahirnya.

Betul
(a) * Cikgu Azli selalu memberikan nasihat dalam bentuk pantun

   kepada kami.

(b) * Ibu memberi saya sebiji epal untuk saya bawake sekolah.

(c) * Datuk mengajar saya membuat wau.

(d) * Cikgu Azman mengajarkan mata pelajaran Bahasa Melayu 

   kepada murid-murid Tahun Enam sekolah.

(e) *Ayah menghadiahkan seutas rantai tangan kepada ibu.

(f) *Saya menghadiahi Lili sebatang pena pada hari lahirnya. 

1. Frasa Nama
Info Bahasa
1. Frasa nama ialah kata nama atau sekumpulan kata yang kata utamanya kata nama.

2. Frasa nama dapat bertugas sebagai subjek atau objek atau predikat dalam ayat. Misalnya:

(a) Para petani bekerja di sawah.

(frasa nama para petani sebagai subjek)

(b) Hashimah membeli sepasang kasut.

(frasa nama sepasang kasut sebagai objek)
(c) Yang ini ubi keledek.

(frasa nama ubi keledek sebagai predikat)

3. Kesalahan umum yang berkaitan dengan frasa nama biasanya berlaku pada dua aspek, iaitu:

(a) bentuk jamak;

(b) hukum DM
4. Bentuk jamak dapat dinyatakan dengan beberapa cara

seperti yang berikut:   
(a) Pengulangan kata nama seperti pokok-pokok, pelajar-pelajar, menteri-menteri, dan sebagainya.

(b) Penggunaan kata bilangan yang membawa maksud jamak seperti dua puluh buah kereta, para guru, semua peserta, dan sebagainya.

(c) Pengulangan kata adjektif seperti baik-baik, cerdik-cerdik,gagah-gagah, dan sebaginya.  
(d) Pengulangan kata yangmendukung makna jamak seperti mereka, masyarakat , rakyat, dan sebagainya.
5. Kata nama yang menyertai kata bilangan tidak perlu diulang. Misalnya:

Salah
(a) * Tiga buah rumah-rumah itu musnah dipukul ribut 
   semalam.    
(b) * Para petani-petani menerima bantuan baja dan

    benih. 
                    ©   * Beberapa orang murid-murid membersihkan kelas.  
(c) * Semua guru-guru sedang bermesyuarat.

(d) * Sebilangan besar kawasan-kawasan itu musnah 

   akibat daripada banjir.  

      Betul             
(a) * Tiga buah rumah itu musnah dipukul ribut semalam.  
(b) * Para petani menerima bantuan baja dan benih.
(c) * Beberapa orang murid membersihkan kelas.
(d) * Semua guru sedang bermesyuarat.
(e) * Sebilangan besar kawasan itu musnah akibat 
   daripada banjir.    
6. Oleh sebab kata adjektif yang diulang sudah membawa makna jamak, maka kata nama tidak perlu diulang.Misalnya:
Salah

(a) * Bunga-bunga di taman itu mekar-mekar belaka.
(b) * Pemidato-pemidato dalam pertandingan akhir 
   syarahan itu hebat-hebat.        

       ©   * Baju-baju di kedai itu mahal-mahal belaka.

(c) * Pokok-pokok getah di ladang itu sudah tua-tua.       
 Betul
(a) * Bunga di taman itu mekar-mekar belaka.   
(b) * Pemidato dalam pertandingan akhir syarahan itu 

   hebat-hebat.

(c) * Baju di kedai itu mahal-mahal belaka.

(d) * Pokok getah di ladang itu sudah tua-tua.  
7. Hukum DM ialah hukum tentang penyusunan kata-kata untuk membentuk frasa nama dalam ayat. D beerti unsur yang diterangkan dan M beerti unsur yang menerangkan.

8. Kesalahan tatabahasa dari aspek frasa nama dalam sesuatu ayat boleh berlaku apabila ayat-ayat tersebut melanggar Hukum D M sewenang-wenang. Misalnya:

Salah 
(a) * goreng cempedak

(b) * cili sos

(c) * Arman Pasar Mini

(d) * lain-lain isu

(e) * lain-lain perkara

(f) * mini bas

(g) * mini estet

(h) * Seri Jaya Kedai Runcit

Betul       
(a) * cempedak goreng

(b) * sos cili   
(c) * Pasar Mini Arman

(d) * isu-isu lain

(e) * perkara-perkara lain

(f) * bas mini

(g) * estet mini

(h) * Kedai Runcit Seri Jaya                                                                                                                                                                                                                                                                                                                                                                                                                                                                               

